U skladu sa ¢lanom IV 4 a) Ustava Bosne i Hercegovine, Parlamentarna skupstina
Bosne 1 Hercegovine, na 16. sjednici Predstavnickog doma, odrzanoj 11. 1 30. oktobra 2007.
godine, i na 9. sjednici Doma naroda, odrzanoj 29. oktobra 2007. godine, usvojila je

5 OKVIRNI ZAKON
O PREDSKOLSKOM VASPITANJU I OBRAZOVANJU U BOSNI I HERCEGOVINI

DIO PRVI - UVODNE ODREDBE

Clan 1.
(Predmet Zakona)

(1) Okvirnim zakonom o predskolskom vaspitanju i obrazovanju u Bosni i Hercegovini
utvrduju se: principi, ciljevi, standardi i normativi za pripremu zajednickih nastavnih jezgri
programa za obavljanje funkcije predskolskog vaspitanja i obrazovanja, kao i upravljanje,
rukovodenje, stru¢ni standardi, vrste evidencija, finansiranje, nadzor i druga pitanja u vezi sa
organizacijom i osnivanjem predSkolskih ustanova.
(2) Principi, ciljevi i standardi utvrdeni ovim zakonom i na osnovu ovog zakona ne mogu se
smanjivati.

Clan 2.

(Funkcija predskolskog vaspitanja i obrazovanja)

(1) Predskolsko vaspitanje i obrazovanje je sastavni dio vaspitno-obrazovnog sistema u
Bosni i Hercegovini. On je prvi, poseban i specifi¢an stepen vaspitno-obrazovnog sistema koji
se bavi vaspitanjem djece predskolskog uzrasta.
(2) Predskolsko vaspitanje i obrazovanje treba shvatiti kao Siri pojam koji odreduju
pojmovi: vaspitanje, obrazovanje, njega i zastita.

Clan 3.

(Osnovna obaveza nadleznih obrazovnih vlasti)

Organi vlasti nadlezni za organizovanje obrazovnog sistema u Brcko Distriktu Bosne 1
Hercegovine, Republici Srpskoj, kantonima u Federaciji Bosne i Hercegovine (u daljnjem
tekstu: nadlezne obrazovne vlasti), u skladu sa Ustavom Bosne i Hercegovine i ustavima
entiteta 1 kantona, odnosno ustanove koje su prema vaze¢im zakonima u Bosni 1 Hercegovini
registrovane za pruzanje usluga u oblasti predskolskog vaspitanja i obrazovanja, obavezni su
da primjenjuju 1 poStuju principe 1 norme utvrdene ovim zakonom i obezbijede vaspitanje i
obrazovanje pod jednakim uslovima za svu djecu.

GLAVA | - PRINCIPI I CILJEVI PREDSKOLSKOG VASPITANJA I OBRAZOVANJA
Odjeljak A. Osnovni principi i ciljevi

Clan 4.
(Razvojni principi)

Predskolsko vaspitanje i obrazovanje u Bosni i Hercegovini karakteriSu sljede¢i razvojni
principi:
a) humanisti¢korazvojni princip,
b) princip profesionalne autonomnosti i stru¢ne odgovornosti i
€) princip demokrati¢nosti.

Clan 5.

(UvazZavanje stepena razvoja djeteta)

PredSkolsko vaspitanje i1 obrazovanje zasnovano na humanistickom pristupu vaspitanja i
obrazovanja, savremenim nauc¢nim dostignu¢ima i teorijama o djetetovom razvoju i pravima
djeteta obavezno uvazava stepen razvoja djeteta, specificnosti razvojnih moguénosti i
pojedinacne potrebe djeteta.



Clan 6.
(Zabrana diskriminacije)
(1) Svako dijete ima jednako pravo pristupa i jednake mogucnosti uces¢a u odgovaraju¢em
vaspitanju i obrazovanju bez diskriminacije po bilo kojem osnovu.
(2) Jednak pristup i jednake moguénosti podrazumijevaju obezbjedivanje jednakih uslova i
prilika za sve, za pocCetak i nastavak daljeg vaspitanja i obrazovanja.

Odjeljak B. Principi i ciljevi koji obezbjeduju osnovna prava djece

Clan 7.
(Obezbjedivanje najboljeg interesa djeteta)

(1) Pravo djeteta na vaspitanje i obrazovanje i ispravnu brigu za dobrobit njegovog fizi¢kog
i mentalnog zdravlja i bezbjednosti ima prednost nad svim drugim pravima.
(2) U slucaju sukoba prava, prednost se daje onom pravu, tumacenju ili djelovanju koje ¢e
najvise koristiti interesu djeteta.

Clan 8.

(Obezbjedivanje sopstvenih vrijednosti)

Opsti ciljevi vaspitanja 1 obrazovanja proizlaze iz opsteprihvacenih, univerzalnih vrijednosti
demokratskog drustva, te sopstvenih vrijednosnih sistema zasnovanih na specifi¢nostima
nacionalne, istorijske, kulturne i vjerske tradicije naroda i nacionalnih manjina koji zive u
Bosni i Hercegovini.

Clan 9.

(Obezbjedivanje optimalnog razvoja djeteta)

Opsti cilj predskolskog vaspitanja i obrazovanja je obezbjedivanje optimalnih i jednakih
uslova kako bi se svako dijete, od rodenja do polaska u Skolu, razvijalo 1 ostvarivalo svoje
pune potencijale i kompetencije kroz razli¢ite vidove kvalitetnog i profesionalno autonomnog
institucionalnog i vaninstitucionalnog predSkolskog vaspitanja i obrazovanja.

Clan 10.

(Pravo na jezik)

Jezik 1 kultura svih konstitutivnih naroda i svake nacionalne manjine koja zivi u Bosni i
Hercegovini postovace se 1 ukljucivati u predSkolsku ustanovu u skladu sa Ustavom Bosne i
Hercegovine, Evropskom konvencijom o zastiti ljudskih prava 1 osnovnih sloboda, Okvirnom
konvencijom za zastitu nacionalnih manjina i Konvencijom o pravima djeteta.

Clan 11.

(PoStovanje vjerskih sloboda)

Predskolske ustanove ¢e razvijati, unapredivati 1 poStovati nacionalne i vjerske slobode,
obicaje, toleranciju i kulturu dijaloga, u skladu sa ¢lanom 10. ovog zakona.

Clan 12.

(Integracijski programi za djecu sa posebnim potrebama)

(1) Djeca sa posebnim potrebama ukljucuju se u predSkolske ustanove prema programima
koji su prilagodeni njihovim individualnim potrebama. Za svako dijete izradi¢e se
individualni program prilagoden njegovim moguénostima i sposobnostima.
(2) Zadjecu sa posebnim potrebama pripremaju se i sprovode programi za integraciju.

Clan 13.

(Pravo roditelja i djece na izbor ustanove i odlucivanje)

(1) Roditelji imaju pravo na izbor javne ili privatne predskolske ustanove u kojoj ¢e se
vaspitavati i obrazovati njihovo dijete.
(2) Roditelji imaju pravo i obavezu da preko svojih predstavnika u predSkolskim
ustanovama 1 tijelima i putem svojih asocijacija, u interesu svoje djece, ucestvuju u
odlu¢ivanju na svim nivoima o pitanjima znacajnim za rad predskolske ustanove i
funkcionisanje predskolskog vaspitanja i obrazovanja.



GLAVA Il - OBEZBJEPIVANJE FUNKCIJE PREDSKOLSKOG VASPITANJA I
OBRAZOVANJA

Clan 14.
(Odredivanje funkcije)

Funkcije predskolskog vaspitanja i obrazovanja su:
a) obezbjedivanje uslova za optimalni razvoj svakog djeteta,
b) pomo¢ roditeljima u brizi za njegu, zastitu, razvoj, vaspitanje i opSte blagostanje djeteta,
c) dopunjavanje porodi¢nog vaspitanja,
d) ulaganje drustva u blagostanje i napredak.

Clan 15.

(Standardi i normativi za obavljanje funkcije vaspitanja i obrazovanja)

Javne i privatne predSkolske ustanove funkciju vaspitanja i obrazovanja obavljaju u skladu sa
planovima i programima ¢ije zajedni¢ke osnove propisuju nadlezne obrazovne vlasti, a u
skladu sa pedagoskim standardima i normativima za opremu, didakti¢ka, zdravstveno-
higijenska, estetska i druga sredstva (u daljnjem tekstu: standardi i normativi).

Clan 16.

(Vrijeme obaveznog ukljucivanja djece u predskolsko obrazovanje)

(1) U godini pred polazak u osnovnu $kolu, predskolsko vaspitanje i obrazovanje obavezno
je za svu djecu predskolskog uzrasta.
(2) Uslove i nacine finansiranja, program i vrijeme trajanja predskolskog vaspitanja i
obrazovanja reguliSu odgovaraju¢im zakonom nadlezne obrazovne vlasti.

Clan 17.

(Prijem djece)

(1) Prijem djece u predskolsku ustanovu vrsi se tokom cijele godine, u skladu sa ovim
zakonom, podzakonskim aktima ustanova i ostalim propisima u oblasti vaspitanja i
obrazovanja.
(2) Javne i privatne predSkolske ustanove, u pogledu ostvarivanja uslova i sprovodenja
procedura bez diskriminacije, osiguravaju jednake moguénosti za prijem sve djece.

DIO TRECI - OSNIVANJE I ORGANIZACIJA PREDSKOLSKIH USTANOVA
GLAVA I - OSNIVANJE
Odjeljak A. Osnivanje ustanova

Clan 18.

(Javne i privatne predskolske ustanove)

(1) Predskolsko vaspitanje i obrazovanje realizuje se u javnim i privatnim predskolskim
ustanovama.
(2) Javne predskolske ustanove osnivaju nadlezne obrazovne vlasti, u skladu sa principima,
standardima i1 normativima utvrdenim ovim zakonom i ostalim uslovima i kriterijjumima
utvrdenim propisima u oblasti vaspitanja i obrazovanja.
(3) Privatnu predskolsku ustanovu mogu osnovati domaca i strana fizicka i pravna lica, u
skladu sa principima utvrdenim ovim zakonom i ostalim uslovima i kriterijumima utvrdenim
u propisima u oblasti vaspitanja i obrazovanja.

Clan 19.

(Jaslice i obdanista)

Sa stanoviSta organizacionih formi, predSkolsko vaspitanje i obrazovanje ostvaruju se u
okviru jaslica za djecu od Sest mjeseci do navrSene tre¢e godine zivota i u obdaniStu od
navrsene trec¢e godine Zivota sve do polaska u osnovnu skolu.

Clan 20.

(Organizovanje posebnih predskolskih vaspitno-obrazovnih ustanova)

U slucajevima kada se za djecu predsSkolskog uzrasta sa posebnim potrebama ne moze
organizovati vaspitno-obrazovni rad u predskolskoj ustanovi, taj rad se moze djelimi¢no ili u
cjelini obavljati u posebnim predskolskim vaspitno-obrazovnim ustanovama.



GLAVA Il - ORGANIZACIJA
Odjeljak A. Zajednicka jezgra programa

Clan 21.

(Uspostavljanje zajednicke jezgre programa)

(1) U svim javnim i privatnim predSkolskim ustanovama u Bosni i Hercegovini uspostavlja
se 1 primjenjuje zajednicka jezgra cjelovitih razvojnih programa za rad u predSkolskim
ustanovama.
(2) Zajednicka jezgra programa i planovi treba da:
a) garantuju i obezbjeduju kvalitetno vaspitanje i obrazovanje za svu djecu i dostizanje
zadovoljavajuceg standarda znanja, vjesStina i sposobnosti,
b) obezbjeduju dosljednost kvaliteta standarda vaspitanja i obrazovanja u svim pred$kolskm
ustanovama u Bosni i Hercegovini,
C) obezbjeduju primjenu programa koji odgovaraju razvojnim potrebama djece
predskolskog uzrasta,
d) obezbjeduju da se kroz vaspitno-obrazovni proces razvija pozitivan odnos i osjecaj
pripadnosti drzavi Bosni i Hercegovini,
e) obezbjeduju zadovoljavajuéu uskladenost programa, kao i njihovu prilagodljivost u
skladu sa specifi¢nim potrebama predskolske ustanove i lokalne zajednice i
f) obezbjeduju slobodu kretanja i jednak pristup predskolskom vaspitanju i obrazovanju.

Clan 22.

(Privremeno tijelo za izradu zajednicke jezgre programa)

(1) Zajednicku jezgru programa izraduje posebno privremeno tijelo ¢ije ¢lanove imenuju
ministri prosvjete Republike Srpske, kantona u Federaciji Bosne i Hercegovine i Bréko
Distrikta Bosne i Hercegovine (u daljnjem tekstu: Brcko Distrikt), a jednog ¢lana imenuje
ministar civilnih poslova Bosne i Hercegovine.
(2) Na predlog privremenog tijela iz prethodnog stava, sporazum o zajednickoj jezgri
programa usvajaju i potpisuju ministar prosvjete Republike Srpske, ministri prosvjete svih
kantona u Federaciji Bosne i Hercegovine, te predstavnik Br¢ko Distrikta.

Clan 23.

(Vrste programa)

U predskolskim ustanovama u Bosni 1 Hercegovini koriste se sljedeci programi:
a) cjeloviti razvojni programi,
b) specijalizovani razvojni programi,
c) interventni, kompenzacioni i rehabilitacioni programi,
d) programi jacanja roditeljskih kompetencija,
e) programi za djecu pred polazak u Skolu ako nisu obuhvaéena nekim oblikom
predskolskog vaspitanja i obrazovanja i
f) programi za djecu drzavljana Bosne i Hercegovine u inostranstvu.

Clan 24.

(Namjena i sadrzaj programa)

(1) U predskolskim ustanovama realizuju se programi vaspitno-obrazovnog rada
namijenjeni djeci od rodenja do polaska u Skolu, kao i1 programi namijenjeni drugim
korisnicima koji su zainteresovani za razvoj, vaspitanje, obrazovanje i opstu dobrobit djece.
(2) Programima vaspitno-obrazovnog rada sa djecom iz stava (1) ovog ¢lana utvrduju se
ciljevi i1 zadaci, sadrzaj i vrsta, te profili i Skolska sprema zaposlenih koji realizuju svaki od
ovih programa, a na osnovu prethodno pribavljene saglasnosti nadleznih obrazovnih vlasti.

Odjeljak B. Standardi i normativi

Clan 25.
(Pedagoski standardi i normativi)
(1) Predskolsko vaspitanje i obrazovanje u javnim i privatnim predskolskim ustanovama
realizuje se na osnovu pedagoskih standarda i normativa.
(2) Nadlezne obrazovne vlasti utvrduju i usvajaju standarde i normative za predskolsko
vaspitanje i obrazovanje.



(3) Standardima i normativima u predskolskom vaspitanju i obrazovanju obezbjeduje se
dosljedna i efikasna primjena zajednickih jezgri programa u svim predskolskim ustanovama u
Bosni i Hercegovini.
Clan 26.

(Obezbjedivanje primjene i sadrzaji po izboru)
(1) Za sprovodenje standarda i normativa te zajedni¢kih jezgri u oblasti predSkolskog
obrazovanja nadlezna je institucija ili tijelo uspostavljeno odgovaraju¢im zakonom na nivou
Bosne i Hercegovine (Agencija za predskolsko, osnovno i srednje obrazovanje).
(2) U okviru zajedni¢kih jezgri i programa, javne i privatne predSkolske ustanove imaju
slobodu kreiranja i realizacije odredenih sadrzaja po svom izboru, u skladu sa odredbama
ovog zakona.

Odjeljak C. IzvjeStavanje i nadzor

Clan 27.
(Godi$nji programi rada i izvjestaji o radu)

(1) Predskolske ustanove obavezne su da donose godi$nje programe rada.
(2) Godisnje programe rada, na predlog stru¢nog vijeca, usvaja upravni odbor predskolske
ustanove 1 dostavlja do kraja septembra tekuce godine nadleZznim obrazovnim vlastima i
osnivacu.
(3) Izvjestaji o radu za proteklu radnu godinu razmatraju se i usvajaju po istom postupku
kao i programi rada, i najkasnije do kraja septembra tekuée godine prosljeduju nadleznim
institucijama na razmatranje i usvajanje.

Clan 28.

(Nadzor i kontrola stru¢nih standarda i normativa)

Nadlezne obrazovne vlasti obavezne su da obezbijede kontrolne mehanizme stru¢nog
nadzora, pedagoSkog pracenja i unapredivanja rada u javnim i privatnim predskolskim
ustanovama, kako bi se obezbijedilo da sve predskolske ustanove rade u skladu sa
standardima i normativima.

DIO CETVRTI - STRUCNI STANDARDI
GLAVA | - PROFILI ZA OBAVLJANJE FUNKCIJE VASPITACA

Clan 29.

(Profil stru¢njaka)

(1) Profil za obavljanje funkcije vaspitaca definisan zajedni¢kim jezgrama programa za
predskolsko vaspitanje 1 obrazovanje, stepen stru¢ne spreme i ostali uslovi za obavljanje
vaspitacke funkcije blize se definiSu standardima i normativima predskolskog vaspitanja i
obrazovanja.
(2) Razlicite programe predskolskog vaspitanja i obrazovanja u javnom i privatnom sektoru
realizuju vaspitaci, specijalizovani stru¢njaci razli¢itih profila (pedagozi, specijalni pedagozi,
logopedi, psiholozi, ljekari, socijalni radnici), sa visokom stru¢énom spremom.
(3) Nlegu i brigu o zastiti i unapredenju zdravlja djece od Sest mjeseci do polaska u Skolu
realizuju medicinski radnici sa zavrSenim fakultetom, visokom ili srednjom medicinskom
Skolom.

Clan 30.

(Asistenti i volonteri)

U realizaciji programa vaspitno-obrazovnog rada mogu ucestvovati i lica sa visokom, viSom i
srednjom stru¢nom spremom vaspitno-obrazovnog i medicinskog smjera u svojstvu asistenta i
volontera.

Clan 31.

(Polaganje stru¢nog ispita)

(1) Vaspitadi, stru¢ni saradnici i saradnici koji prvi put zasnivaju radni odnos u predskolskoj
ustanovi obavezni su da nakon jedne godine, a prije isteka druge godine neposrednog
vaspitno-obrazovnog rada, poloZe struéni ispit.



(2) Nadlezne obrazovne vlasti regulisace pitanje polaganja stru¢nih ispita posebnim
propisom.

GLAVA I1 - STRUCNI ORGANI
Clan 32.
(Struéni organi)
Strucno vijece 1 strucni aktivi su struéni organi koji obavljaju stru¢nu funkciju u predskolskim
ustanovama.
Clan 33.
(Struéno vijeée)
(1) Struéno vijece Cine svi stru¢ni zaposleni u predSkolskoj ustanovi, a obavlja sljedece
poslove:
a) prati i analizira organizaciju i realizaciju programa vaspitno-obrazovnog rada,
b) utvrduje program stru¢nog usavr$avanja vaspitaca i prati njegovu realizaciju,
C) razmatra i utvrduje predlog godis$njeg programa rada,
d) razmatra i daje primjedbe na izvjestaje o radu strucnih tijela/komisija/odbora/aktiva,
e) formira, prati i analizira rad stru¢nih tijela/komisija/odbora/aktiva,
f) kandiduje predstavnika upravnog odbora i
g) predlaze i prati realizaciju saradnje sa roditeljima i lokalnom zajednicom.
(2) Struénim vije¢em rukovodi direktor predskolske ustanove.
Clan 34.
(Strucni aktivi)
(1) Struéni aktivi formiraju se od struénih radnika po uzrasnim grupama u kojima se
realizuje vaspitno-obrazovni proces.
(2) Struc¢ni aktiv obavlja sljedeée poslove:
a) stara se o uskladivanju rada istih uzrasnih grupa,
b) preduzima mjere za uspje$nu realizaciju programa u svom aktivu,
C) prati cjelokupan razvoj i aktivnost djece i1 predlaze mjere za njihovu uspjesnost.
(3) Stru¢nim aktivom rukovodi predsjednik aktiva izabran od ¢lanova aktiva.

DIO PETI - UPRAVLJANJE I RUKOVODENJE PREDSKOLSKIM USTANOVAMA
GLAVA | - UREDPIVANJE ZAKONOM I PROPISIMA
Clan 35.

(Utvrdivanje procedura za upravljanje i rukovodenje)
(1) Pitanja osnivanja, organizovanja, nadleznosti tijela, procedure za upravljanje
predskolskim vaspitno-obrazovnim sistemom kao dijelom nadleZznog obrazovnog sistema u
Bosni 1 Hercegovini ureduje se zakonima u oblasti predskolskog vaspitanja 1 obrazovanja i
drugim propisima i aktima koje donose nadlezne obrazovne vlasti 1 predSkolske ustanove.
(2) Zakonima, propisima i aktima iz stava (1) ovog c¢lana ureduju se nadleznosti i
odgovornosti za upravljanje, posebno u pogledu finansiranja predSkolskih ustanova, odnosi
ovih institucija i osnivaca i prema drustvenoj zajednici, partnerstvo svih subjekata, organa
rukovodenja 1 sva druga pitanja znaCajna za efikasno upravljanje predskolskim vaspitanjem i
obrazovanjem.

GLAVA Il - ORGANI UPRAVLJANJA
Clan 36.

(Upravni odbor)
(1) Organ upravljanja u javnoj predskolskoj ustanovi je upravni odbor.
(2) Clanovi upravnog odbora biraju se na osnovu javnog konkursa po principu paritetne
zastupljenosti osnivaca, vijeca roditelja i stru¢nog osoblja predskolske ustanove u skladu sa
procedurom koja se utvrduje propisima i aktima koje donose nadlezne obrazovne vlasti i
predskolske ustanove.
(3) Konkurs raspisuje i sprovodi komisija koju ¢ine po jedan predstavnik osnivaca, vijeca
roditelja 1 predSkolske ustanove, koju imenuje osnivac.
(4) Clanove komisije iz stava (3) ovog &lana predlazu organi subjekata koji ine komisiju.



(5) Sastav upravnog odbora predskolske ustanove mora odrazavati nacionalnu strukturu
djece 1 roditelja, osoblja 1 osnivaca onako kako ona u datom trenutku izgleda, u principu,
prema popisu stanovniStva u Bosni i Hercegovini iz 1991. godine.
(6) Upravni odbor odgovoran je za utvrdivanje i sprovodenje politike predskolske ustanove,
generalno upravljanje predskolskom ustanovom 1 efikasno koris¢enje kadrovskih i
materijalnih resursa.
Clan 37.
(Direktor)
(1) Direktora predSkolske ustanove imenuje upravni odbor po postupku koji se odreduje
zakonima ili propisima Republike Srpske, kantona u Federaciji Bosne i Hercegovine i Br¢ko
Distrikta 1 opStim aktima predSkolske ustanove.
(2) Direktor predskolske ustanove mora imati visoku stru¢nu spremu u oblasti predskolskog
vaspitanja, pedagogije, specijalne pedagogije ili psihologije. lzuzetno, za direktora
predskolske ustanove moze biti imenovan istaknuti, u praksi dokazani nastavnik predskolskog
vaspitanja i obrazovanja.
(3) Direktor je odgovoran za rukovodenje predSkolskom ustanovom i za realizaciju
programskih aktivnosti predskolske ustanove.
(4) Direktora privatne predskolske ustanove imenuje osnivac.
Clan 38.
(Vijece roditelja)
(1) Roditelji imaju pravo da osnuju vijece roditelja, a predSkolska ustanova ima obavezu da
im u tome pomogne. Clanove ovog vijeéa biraju roditelji.
(2) Nacin i procedura osnivanja i rada vijeca roditelja utvrduje se opStim aktom predskolske
ustanove.
(3) Vijece roditelja:
a) promovise interese predskolske ustanove u lokalnoj zajednici,
b) prezentuje stavove roditelja upravnom odboru predskolske ustanove,
C) podsti¢e angazman roditelja u radu predskolske ustanove,
d) informiSe upravni odbor o svojim stavovima kada ocijeni da je to potrebno, ili na zahtjev
upravnog odbora, o svakom pitanju koje se odnosi na rad predSkolske ustanove,
e) kandiduje predstavnika roditelja u upravni odbor.

DIO SESTI - EVIDENCIJE | DOKUMENTACIJA
Clan 39.

(Obaveza vodenja evidencija i dokumentacije)
(1) Predskolska ustanova obavezna je da vodi svu potrebnu pedagosku dokumentaciju i
evidenciju predvidenu ovim zakonom, ostalim zakonskim i podzakonskim aktima.
(2) Predskolska ustanova posebno je obavezna da vodi evidenciju o:
a) djeci upisanoj u predskolsku ustanovu,
b) pracenju i napredovanju djece,
c) prikupljanju sredstava od roditelja, osnivaca i donatora,
d) djeci sa posebnim potrebama,
e) djeci smjestenoj u druge porodice.
(3) Rokovi ¢uvanja dokumentacije iz stava (2) ovog ¢lana reguliSu se posebnim propisom.

DIO SEDMI - FINANSIRANJE
Clan 40.

(Sredstva koja obezbjeduje osnivac)
(1) Osnivac predskolske ustanove obezbjeduje sredstva potrebna za osnivanje, rad i
sprovodenje programa predskolskog vaspitanja 1 obrazovanja u skladu sa pedagoSkim
standardima i normativima za predskolsko vaspitanje i obrazovanje.
(2) Osnivac obezbjeduje:
a) plate zaposlenika (bruto), topli obrok, regres,
b) materijalne troskove,
€) nabavku osnovne opreme i ucila,



d) potrosni materijal za vaspitno-obrazovni rad,
e) amortizaciju i tekuce investiciono odrzavanje objekata,
f) dio radno-igrovnog materijala (igracke i drugi osnovni didakti¢ki materijal).

Clan 41.

(Sredstva iz drugih izvora)

Programi predskolskog vaspitanja i obrazovanja, izuzev obaveznog predskolskog vaspitanja,
finansijski se mogu podrzavati i na sljede¢i nacin:
a) od roditelja djece predskolske dobi zavisno od socijalnog statusa i
b) donacijama.

Clan 42.

(Participacija korisnika usluga)

Sredstva za realizaciju kracih i specijalizovanih programa rada i troSkove ishrane djece
obezbjeduju korisnici usluga.

Clan 43.

(Obaveze nadleznih obrazovnih vlasti)

Nadlezne obrazovne vlasti obezbjeduju:
a) sredstva za nabavku dijela didakti¢kog materijala,
b) profesionalno usavrSavanje kadrova u vaspitanju i obrazovanju,
C) razvoj predskolskih programa rada,
d) evaluaciju predskolskih programa rada,
e) dio sredstava za realizaciju specijalizovanih programa rada,
f) izdavacku djelatnost ustanove,
g) utvrduje uslove i donosi rjesenje o po¢etku rada predskolske ustanove.

Clan 44.

(Obaveze nadleznog tijela za socijalnu zaStitu)

Nadlezno tijelo za socijalnu zastitu, u skladu sa odgovaraju¢im zakonima Republike Srpske,
kantona u Federaciji Bosne i Hercegovine i Brcko Distrikta, sufinansira dio troskova za:
a) djecu bez roditeljskog staranja,
b) djecu sa posebnim potrebama,
c) djecu invalida,
d) djecu civilnih Zrtava rata,
e) djecu nezaposlenih roditelja,
f) djecu samohranih roditelja,
g) djecu korisnika socijalnih primanja,
h) djecu redovnih studenata.

Clan 45.

(Zdravstvena zastita)

NadleZzno ministarstvo za zdravlje i/ili institucije, u skladu sa odgovaraju¢im zakonima
entiteta, kantona i Br¢ko Distrikta, obezbjeduju:
a) finansiranje preventivnih programa i programa zastite i unapredivanja zdravlja djece,
b) plate ljekara, specijalnih pedagoga, stomatologa, medicinskih sestara,
€) dio potroSnog materijala za jaslice,
d) profesionalno usavrSavanje zdravstvenih radnika i specijalnih pedagoga,
e) sanitarne preglede svih zaposlenih,
f) preglede djece pred upis u predskolsku ustanovu.

Clan 46.

(Obezbjedivanje sredstava za ostale potrebe)

Iz buxeta osnivaca obezbjeduju se sredstva za razvoj djelatnosti predSkolskog vaspitanja i
obrazovanja, finansiranje odjeljenja predskolskih ustanova u bolnicama, odjeljenja za djecu sa
posebnim potrebama pri odgovaraju¢im zavodima, za djecu nacionalnih manjina, posebno
djecu Roma, kao i subvencije za cijenu grijanja, komunalija, vode, elektricne energije, PTT
usluga i RTV takse, koje se svrstavaju u kategoriju domacinstava.

Clan 47.

(Sredstva za djecu iz hraniteljskih porodica)



Smyjestaj djece u predskolske ustanove za djecu iz hraniteljskih porodica finansira se pod istim
uslovima.

DIO SEDMI - PRACENJE I NADZOR NAD SPROVOPENJEM ZAKONA

Clan 48.

(Odgovornost za nadzor i sprovodenje)

(1) Nadzor nad primjenom ovog zakona sprovodi Ministarstvo civilnih poslova Bosne i
Hercegovine.
(2) Nadlezne obrazovne vlasti odgovorne su za sprovodenje i primjenu ovog zakona,
primjenu standarda i normativa kao i programa rada.
(3) Zakonitost i1 uslove rada u predSkolskoj ustanovi kontroliSu organi nadleZnih
inspekcijskih sluzbi za oblast prosvjete.

DIO OSMI - ZASTITA PRAVA

Clan 49.

(Prijave za krSenje Zakona)

(1) Prijave za krSenje principa definisanih ovim zakonom mogu se podnijeti nadleznoj
obrazovnoj instituciji ili inspekciji nadleznoj za oblast obrazovanja, koja ¢e putem rjeSenja
utvrditi opravdanost takvog krSenja i naloziti njegovo otklanjanje.
(2) Ako rjesenje ne bude doneseno u roku od 30 dana od dana podnoSenja prijave, ili ako ne
bude zadovoljna rjeSenjem, stranka moze podnijeti zalbu nadleznom ministarstvu, koje je
obavezno da rijesi zalbu u roku od 30 dana.
(3) Nezadovoljna stranka moze pokrenuti postupak pred nadleznim sudom.

Clan 50.

(Pokretanje disciplinskog postupka)

(1) Protiv lica koje se ponasa suprotno ovom zakonu disciplinski postupak moze pokrenuti
predskolska ustanova, nadlezna inspekcija za obrazovanje ili nadlezno ministarstvo prosvjete.
(2) U slucaju sumnje da je izvrSeno kriviéno djelo, predskolska ustanova, nadlezna
inspekcija ili nadleZno ministarstvo prosvjete obavijestice odgovaraju¢i organ krivi¢nog
gonjenja.

DIO DEVETI - PRELAZNE I ZAVRSNE ODREDBE

Clan 51.

(Obaveza donoSenja uskladenih zakona)

U roku od Sest mjeseci od dana stupanja na snagu ovog zakona, Republika Srpska, kantoni u
Federaciji Bosne i Hercegovine i Brcko Distrikt obavezni su da donesu svoje zakone i usklade
ih sa ovim zakonom.

Clan 52.

(Obaveza donoSenja ostalih propisa i akata)

NadleZzne obrazovne vlasti ¢e u roku od 60 dana od dana stupanja na snagu ovog zakona
donijeti:
a) standarde i normative za oblast predskolskog vaspitanja i obrazovanja,
b) kriterijume o finansiranju predskolskih ustanova,
C) propis o postupku utvrdivanja uslova, sadrzaju i nac¢inu vodenja Registra,
d) propis o na¢inu vodenja pedagoske i ostale evidencije i dokumentacije,
€) propis o ocjenjivanju i stru¢nom usavrsavanju medicinskog osoblja, vaspitaca i ostalih
stru¢nih kadrova koji rade u vaspitno-obrazovnom procesu,
f) propis o struénom nadzoru.

Clan 53.

(Rokovi za donoSenje programa vaspitno-obrazovnog rada)

(1) Nadlezne obrazovne vlasti ¢e u roku od 60 dana od dana stupanja na snagu ovog zakona
donijeti programe vaspitno-obrazovnog rada u skladu sa ovim zakonom i metodologiju izrade
godis$njeg programa rada predskolske ustanove.
(2) Odredbe ovog zakona odnose se i na privatne predskolske ustanove.



Clan 54.
(Prelazni period za uspostavljanje stru¢nih standarda)

(1) Stupanjem na snagu ovog zakona, vaspitac¢i koji rade sa djecom u vaspitno-obrazovnom
procesu moraju imati visoku stru¢nu spremu u oblasti predskolskog vaspitanja.
(2) Vaspitaci koji imaju vise od 20 godina staza sa viSom i srednjom Skolskom spremom
mogu ostati u vaspitno-obrazovnom procesu do odlaska u penziju.
(3) Prelazni period za zaposlene sa neodgovarajucom stru¢nom spremom reguliSe se
zakonom koji utvrde nadlezne obrazovne vlasti.

Clan 55.

(Stupanje na snagu)

Ovaj zakon stupa na snagu narednog dana od dana objavljivanja u "Sluzbenom glasniku
BiH".

("'Sluzbeni glasnik BiH", broj 88/07)



